
Á fundi borgarráðs þann 18. október sl. var samþykkt að skipa stýrihóp sem falið var að gera
ítarlega úttekt á aðdraganda og kynningu stjórnar- og eigendafundar Orkuveitu Reykjavíkur 3.
október og þeim ákvörðunum sem þar voru teknar er varða sameiningu Reykjavik Energy Invest
og Geysir Green Energy. Auk þess var stýrihópnum falið að koma með tillögur um
framtíðarstefnumótun Orkuveitu Reykjavíkur. Í stýrihópinn var skipað einum fulltrúa frá hverjum
flokki eða þeim Hönnu Birnu Kristjánsdóttur, Óskari Bergssyni, Margréti Sverrisdóttur, Sigrúnu
Elsu Smáradóttur og Svandísi Svavarsdóttur sem jafnframt var tilnefnd sem formaður
stýrihópsins. Borgarstjóri á jafnframt aðild að stýrihópnum, auk þess sem annar fulltrúi
Sjálfstæðisflokksins Gísli Marteinn Baldursson sat fundi starfshópsins. Starfsmaður stýrihópsins
var ráðinn Finnbogi Jónsson, framkvæmdastjóri Nýsköpunarsjóðs atvinnulífsins.
   
Stýrihópur borgarráðs hefur nú þegar kannað umtalsvert magn gagna og haldið á annan tug
funda. Á þessu stigi í starfi hópsins, og á grundvelli þeirra upplýsinga sem þegar liggja fyrir,
hefur hópurinn komið sér saman um þrennt:
 
Í fyrsta lagi að samrunanum verði hafnað með tillögu sem lögð er fram í borgarráði í dag, 1.
nóvember;
 
í öðru lagi að stjórnsýsluúttekt verði gerð á Orkuveitu Reykjavíkur;
 
í þriðja lagi að starfshópurinn fái til liðs við sig lögfræðilega ráðgjafa til að svara þeim mörgu
álitaefnum sem enn hefur ekki fengist skorið úr varðandi forsendur og framkvæmd samrunans. 
Brýnt er að flýta þeirri vinnu og skila áfangaskýrslu um það eigi síðar en í lok þessa mánaðar.
 
Í drögum að erindisbréfi starfshópsins kemur fram að hópnum sé ætlað að kanna allar hliðar
fundarins 3. október, dragi af ferlinu lærdóma og loks vinna stefnumótun til framtíðar fyrir
Orkuveitu Reykjavíkur. Frumskoðun stendur að mörgu leyti enn yfir þótt starfshópurinn telji full
efni til að óska strax eftir því að samrunanum sé hafnað og hafin verði stjórnsýsluúttekt nú þegar.
Einnig hafa þegar verið dregnir lærdómar af ferlinu þótt þeir verði ekki settir skipulega fram fyrr
en í ofangreindri skýrslu til borgarráðs.
 
Meðfylgjandi eru tillögur um samrunann og umrædda stjórnsýsuúttekt.
 
Virðingarfyllst,
 


